
نەریـــت  بووەتـــە  جیهانـــدا  سەرتاســـەری  لـــە 
ــك وەك  ــتێك رۆژێـ ــوار و مەبەسـ ــەر بـ ــۆ هـ ــە بـ كـ
یادكردنـــەوە و بـــە فەرمیناســـینی ئـــەو رۆژە بـــۆ 
ئـــەو بـــوارە دیـــار كـــراوە و دەستنیشـــان دەكرێـــت. 
لـــە راســـتیدا دیاركردنـــی رۆژێـــك بـــۆ بوارێـــك 
مەبەســـت لـــەوە نییـــە كـــە لـــە ســـاڵێكدا تەنیـــا 
ــەت  ــە، تەنانـ ــەو رۆژە رۆژی بوارەكەیـ ــا ئـ و تەنیـ
بـــۆ یـــادەوەری و بیرهێنانـــەوەش نییـــە، بەڵكـــو 
لـــە دیاركردنـــی رۆژێكـــی تایبـــەت  مەبەســـت 
لـــە ســـاڵێكدا بـــۆ بوارێكـــی دیاركـــراو، پێدانـــی 
دەرفەتێكـــی دیكەیـــە بـــۆ ئـــەوەی ئـــەو رۆژە ببێتـــە 
كۆنفرانســـێكی گـــەورەی تایبـــەت بـــە بوارەكـــە و 
كەســـان و رێكخـــراو و لایەنـــە پەیوەنیـــدارەكان بـــەو 
ــی كار  ــە پلانەكانـ ــاو بـ ــەوە و چـ ــە كۆبكاتـ بۆنەیـ
دابڕێژنـــەوە و ئامانجـــەكان روونتـــر بكەنـــەوە و 
پەنجـــە بخەنـــە ســـەر دەركەوتـــە بـــاش و خراپەكانـــی 
مـــاوەی رابـــردووی ئـــەو بـــوارە، بـــۆ ئـــەوەی لـــە 
پوختەتـــر  و  باشـــتر  كاری  داهاتـــوودا  ســـاڵی 
ــەوە  ــكەوتنێك بەخۆیـ ــرێ و پێشـ ــوارەدا بكـ ــەو بـ لـ
ئاراســـتەی  بـــە  گۆڕانكارییـــەك  و  ببینـــێ 
ـــیاندا رۆژی  ـــت. لەناویش ـــەدی بێ ـــدا ب ـــی تێ ئەرێن
هونـــەر، لـــە زۆر لـــە وڵاتـــان دەكرێتـــە رۆژێكـــی 
پـــڕ چالاكیـــی هەمەجـــۆر، وەك فیســـتیڤاڵێكی 
بـــوارە  ئـــەو  یـــادی  سەرتاســـەری،  ســـاڵانەی 
جوانـــەی ژیـــان بـــە كار و چالاكـــی و داهێنانـــی 
نـــوێ و پێشـــنیاری نـــوێ و بەرنامـــەی نوێـــوە 
ئـــەو  بـــۆ هەمـــوو  دەكرێتـــەوە و دەرفەتێكیشـــە 
ـــەدا كار دەكـــەن و كار  ـــە بوارەك ـــەی ل هونەرمەندان
و پەیامـــی خۆیـــان بگەیەنـــن بـــە كۆمەڵـــگا و 

پەیوەندیدارەكانـــەوە. لایەنـــە 
وەك  لێـــرە  ئێمـــەش  چوارچێوەیـــەدا،  لـــەو 
هونەرمەندانـــی كوردســـتان بـــە پێویســـتی دەزانیـــن 
ـــار  ـــەری كوردســـتان دی ـــە هون رۆژێكـــی تایبـــەت ب
بكـــرێ، بـــەڵام رۆژێكـــی تەقلیـــدی و چاولێكـــەری 
نـــا، بەڵكـــو رۆژێـــك كـــە تێیـــدا پەیـــام و ئامانجـــی 
دەرفـــەت  بخرێتـــەڕوو،  باشـــتر  هونەرمەنـــدان 

بـــدرێ بـــە كەســـایەتی و ناوەنـــد و ســـەنتەر و 
گرووپـــە هونەرییـــەكان بـــە چالاكیـــی جۆراوجـــۆر 
گوزارشـــت لـــە خۆیـــان و پەیامەكانیـــان بكـــەن و 
لـــە هەمـــان كاتـــدا ئاســـتەنگ و كێماســـییەكان 
دەربخـــەن و كار بـــۆ نەهێشـــتن و باشـــكردنیان 
ــە  ــت بـ ــەر ببێـ ــۆ هونـ ــەو رۆژە بـ ــە ئـ ــرێ، واتـ بكـ
ســـەلیقە  بـــە  تێیـــدا  هونـــەر  كـــە  كۆنفرانســـێك 
و فەنتازیـــا، لـــەو لاشـــەوە بـــە زانســـتی و بـــە 
مۆركـــی كوردســـتانییانە خـــۆی نـــوێ بكاتـــەوە.
بـــە  دەوڵەمەنـــدە  زۆر  وڵاتێكـــی  كوردســـتان 
هونـــەرە جواروجـــۆرە جوانەكانـــەوە، لـــە كەلەپـــوور 
دەســـتڕەنگینی  پیشـــەی  لـــە  فۆلكلـــۆر،  و 
و نیـــگار، لـــە میوزیـــك و دەنـــگ و ئـــاوازی 
رەســـەن، لـــە شـــانۆ و مەنەلـــۆج و درامـــا و فیلـــم، 
لـــە فۆتۆگرافـــەری و تەشـــكیلی، تەنانـــەت لـــە 
میللییـــە خۆماڵییەكانـــدا  و  دەســـتچن  هونـــەرە 
ــەون و  ــی و تـ ــەی وەك جۆڵایـ ــە زۆر پیشـ ــە لـ كـ
مافـــوور و پەشـــم دروســـتكردندا، لـــە مســـگەری 
و  دروومـــان  و  بیناســـازی  و  زێڕینگـــەری  و 
كڵاشـــچنیدا، لـــە دروســـتكردنی كەرەســـتەكانی 
و  پیشـــە  زۆر  لـــە  ئاژەڵداریـــدا،  و  جووتیـــاری 
بابەتـــی پەیوەســـت بـــە ژیانـــی خەڵـــك كـــە لـــە 
دێرزەمانـــەوە هـــەردوو رەگـــەزی نێـــر و مـــێ لـــە 
ـــا، جگـــە لـــەوەی  كوردســـتان پێیـــان زانیبـــێ یـــان ن
كـــە وەك پیششـــە و كەســـابەت و بژێـــو دەســـتیان 
داوەتـــێ، بـــەڵام هونەرێكـــی بەرزیشـــیان نوانـــدووە و 
ـــە فەرهەنـــگ و كەلەپـــووری  ـــان ب خزمەتـــی زۆری

نەتەوەكەیـــان كـــردووە.
جـــا دیاركردنـــی رۆژێـــك بـــۆ هەمـــوو ئـــەو 
و  پیشـــاندان  و  رەنگینانـــە  و  جـــوان  هونـــەرە 
و  بەرهەمـــەكان  خســـتنەڕووی  و  نمایشـــكردن 
ــە  ــتی لـ ــەوەی ورد و زانسـ ــەوە و لێكۆڵینـ توێژینـ
بارەیانـــدا، بـــێ شـــك لـــە داهاتـــوودا بـــە ئاقـــاری 
باشـــتر و كامڵتریـــان دەبـــا، نەخاســـمە هەندێـــك لـــەو 
ــۆش  ــە فەرامـ ــتڕەنگینیانە خەریكـ ــەر و دەسـ هونـ

دەكرێـــن و ون دەبـــن.

رۆژی هونەری كوردستان

فەرهەنگ غەفوور

ن دەكات
دەرهێنا

روو لە 
كاپور 

سونام 

كچە مۆدێل و ئەستێرەی بۆڵیۆد سۆنام كاپور دوای ئەوە لەو دوو 
بوارە سەركەوتنی بە دەستهێنا و خاوەن چەندین پرۆژەی جیاجیایە 
وەك كۆمپانیای جلوبەرگ، ئێستا بە نیازە روو لە چەند بوارێكی 

دیكەش بكات كە تایبەتن بە بواری هونەرییەوە.
رۆژنامەی  بە  رۆژنامەییدا  دیمانەیەكی  لە  بارەیەوە  لەم  سۆنام 
)هندۆستان تایمز(ی راگەیاند: دوای فاشیۆن و ئەكتەری ئێستا 
بە نیازم روو لە بواری دەرهێنانی سینەمایی بكەم و تا ئێستا دوو 
سیناریۆم دۆزیوەتەوە و هەردووكیان ئامادەن بۆ ئەوەی كاریان لەسەر 
بكەم، بەڵام ئەم كارە هەندێك كاتی پێویستە بۆ تەواو كردنیان تاكو 
بەشێوەیەكی  دەڕێژمەوە  دایان  و  دەكەم  پێداچوونەوەیان  تەواوی  بە 
كۆتایی، هەست دەكەم بتوانم كارێك لەو بوارەدا بە ئەنجام بگەیەنم 

بۆ نموونە دەرهێنانی دوو یان یەك فیلمی سینەمایی لە ساڵێكدا.
سۆنام لەم بوارەوە زیاتر دەڵێ: ژمارەیەك لە دەرهێنەرە هەرە سەركەوتوو 
ناودارەكانی بۆڵیۆد هانیان دام بۆ ئەوەی روو لە دەرهێنان بكەم،  و 
بەتایبەتی سانجای لیلا بهنسالی، ئەناند لارای، ئۆرام بالكی و رام 
مادفالی بەشێوەیەكی گشتی زۆر لە دەرهێنەران پێیان راگەیاندم كە 

منیش دەتوانم لەو بوارەدا سەركەوتوو بم.
بێگومان  وتی:  سۆنام  دەرهێنانیش  كاری  دەستپێكرنی  بە  سەبارەت 
ئەمە لە ئێستادا نابێت و پێویستم بە كاتە رەنگە دوو تا سێ ساڵی 
بوێت، چونكە من زۆر ماندووم لە ئەنجامی كاری بەردەوام، بەڵام 
هەستێكە خۆشە كە من كارێكی تایبەتی خۆم هەبێت، بە هەر حاڵ 
من پەلەم نییە لەم كارە و چاوەڕێ دەكەم بزانم كارەكان چۆن بەڕێوە 
دەچن، بەڵام بە دڵنیاییەوە روو لە بواری دەرهێنان دەكەم. شایەنی 
وتنە سۆنام تاكە كچە ئەكتەری بۆڵیۆد نییە كە رووی لە دەرهێنان 
كردووە پێش ئەویش هەر یەكە لە هیمامالینی و كۆنكۆنا سین بەختی 

خۆیان تاقیكردۆتەوە لە دەرهێنان.

فیلمێك یاسەمین توڕە دەكات
یاســـەمین عەبدولعەزیـــزی ئەســـتێرەی ســـینەمایی میســـری كـــە یەكێكـــە لـــە 
ـــادا و  ـــواری كۆمیدی ـــە ب ئەكتـــەرە هـــەرە ســـەركەوتووەكانی میســـر بەتایبەتـــی ل
لـــە چەنـــد ســـاڵی دواییـــدا فیلمەكانـــی هەمیشـــە پلـــەی یەكەمیـــان هەبـــووە لـــە 

ـــە هۆڵەكانـــی ســـینەمای میســـری و عەرەبیـــدا. ـــن بینـــەر ل بابەتـــی زۆرتری
ئـــەم ســـاڵ نوێتریـــن فیلمـــی یاســـەمین بـــە نـــاوی )الابلـــە طـــم طـــم( لـــە 
جەژنـــی رەمەزانـــدا بڵاوكرایـــەوە، بـــەڵام بەپێچەوانـــەی ســـاڵانی رابـــردووە 
ئەوتـــۆ  داهاتێكـــی  رابـــردوو  ســـاڵانی  وەك  نەیتوانـــی  فیلمـــەی  ئـــەم 
بەدەســـت بهێنێـــت، ئەمـــەش بـــووە مایـــەی تووڕەبـــوون و بێزاربوونـــی، 
تەنانـــەت گەیشـــتە ئاســـتی تووشـــبوونی بـــە حاڵەتێكـــی دەروونیـــی 
ـــەمین پەخشـــكرا،  ـــەی یاس ـــەی فیلمەك ـــەو كات ـــە ل ـــراپ، چونك زۆر خ
فیلمـــی )حـــرب كرموز(یـــش پەخـــش كـــرا، كـــە لـــە پاڵەوانیەتـــی ئەمیـــر 
كـــەرارە بـــوو، ئـــەم فیلمـــە هـــەر لـــە ســـاتەكانی یەكەمـــی نمایشـــكردنیدا 
كاریگەرییەكـــی  ئەمـــەش  بەدەســـتهێنا،  بەرچـــاوی  ســـەركەوتنێكی 
نەرێنیـــی كـــردە ســـەر داهاتـــی گشـــت فیلمـــە نمایشـــكراوەكانی جـــەژن و 

لـــە پێـــش هەمووشـــیانەوە فیلمەكـــەی یاســـەمین.

جانێت جاكسۆن:

 لە منداڵییەوە تووشی خەمۆكی بووم
)ESSENCE( ئەكتـــەر و گۆرانیبێـــژی ئەمریكـــی جانێـــت جاكســـۆن لـــە دیمانەیەكـــی رۆژنامەوانـــی لەگـــەڵ گۆڤـــاری

ی ئەمریكیـــدا باســـی لـــە تەمەنـــی منداڵیـــی خـــۆی كـــرد و ئـــەو ئێـــش و ئـــازار و ئاســـتەنگانەی هاتوونەتـــە ســـەر 
رێـــی تـــا ئەمـــڕۆ خســـتەڕوو.

ئـــەوەی بـــۆ جەمـــاوەری جانێـــت مایـــەی شـــۆك و نیگەرانـــی بـــوو، باســـكردنی ســـاتە ســـەختەكانی ژیانـــی 
بـــوو، بەتایبەتـــی كـــە تووشـــی خەمۆكـــی بـــووە و لـــەم رووەوە جانێـــت بـــە گۆڤـــاری ناوبـــراوی راگەیانـــد: 
ـــی دوور و  ـــۆ ماوەیەك ـــە ب ـــان لێكـــردم ك ـــوون وای ـــدا تووشـــم ب ـــی منداڵیم ـــە تەمەن ـــەی ل ـــەو مەینەتیان ئ

ـــم. درێـــژ تووشـــی جۆرێكـــی خەمۆكـــی ب
ــەی  ــارەی خەمۆكییەكـ ــۆن دەربـ ــكل جاكسـ ــی مایـ ــتێرەی پۆپـــی جیهانـ ــكی ئەسـ جانێتـــی خوشـ
دەڵـــێ: زۆر بـــە دەســـت خەمۆكییـــە ناڵاندوومـــە و ئازارێكـــی زۆری دەروونـــی داوم، لـــە 

ســـەرووی هەمووشـــیان رێزنەگرتـــن لـــە خـــودی خـــۆت هەســـتێكی زۆر ناخۆشـــی پـــێ 
ـــە كـــەم  ـــە خـــۆ ب ـــە ئەنجامـــی پـــەروەردەی منداڵـــی و هەســـت كـــردن ب بەخشـــیم، ئەمـــەش ل

زانیـــن و گرفتـــە كۆمەڵایەتییەكانـــی وەك گێچەڵـــی سێكســـی و رەگەزپەرســـتییەوە كـــە 
دووچاریـــان بوومـــەوە، لـــە ناخـــی منـــدا دروســـت بـــوون.

ئـــەو ئەســـتێرە تەمـــەن 52 ســـاڵییە دەڵـــێ: خۆشـــگوزەرانیی ژیـــان لای مـــن تەنیـــا 
ئـــەو كاتانەیـــە كـــە لەگـــەڵ عیســـای كـــوڕم بەســـەریان دەبـــەم، چونكـــە یـــەك 

ـــۆ مـــن. ـــە ب ـــارە هیوابەخشـــی ژیان نیـــگای عیســـا دووب
شـــایەنی باســـە بـــەم دواییانـــە جانێـــت لـــە هاوســـەرەكەی كـــە ملیاردێرێكـــی 
ـــۆوە، دوای پێنـــج ســـاڵ ژیانـــی  ـــع جیاب ـــاوی وســـام ئەلمان ـــە ن قەتەرییـــە ب
ـــە  ـــراوە ك ـــەوە ك ـــاس ل ـــار ب ـــن ج ـــەدا چەندی ـــەو ماوەی ـــەر ل ـــەری، ه هاوس

ـــدووە. ـــت موســـڵمانبوونی خـــۆی راگەیان جانێ

ماندووبوونی هونەرمەندی 
كورد زۆر بێ بەها 
سەیر دەكرێت

رەوشەن چەلكەر: 

یەكێكە لە ئافرەتە دەنگخۆشەكانی 
باكووری كوردستان كە دانیشتووی 
شاری ئەستەنبولە و بە 
دەنگە خۆشەكەی گۆرانییە 
فۆلكلۆرییەكان بە شێوازی 
وستایلێكی نوێ پێشكەش 
دەكات، رەوشەن چەلكەر 
جگە لە زمانی كوردی بە 
زمانی توركیش گۆرانی دەڵێ 
و لە هەردوو بوارەكەدا 
سەركەوتووە، گوڵان ئەم 
دیمانەیەی لەگەڵدا ساز 
كرد، ئەویش بەم شێوەیە 
وەڵامی پرسیارەكانی 
دایەوە.

* لە ئێستادا رەوشی هونەری كوردی چۆن دەبینی؟
-  ئەم پرسە پەیوەستە بە هونەری كوردییەوە بە گشتی، بەر 
لە هەر شتێك پێویستە ئەوە باس بكەین كە هونەری هەر هەرێم 
و ناوچەیەكی جیاواز كاریگەریی خۆی هەیە، بۆیە دەبینین 
كە رەوشی هونەری كوردی لە باكووری كوردستان جۆرێك و 
لە ئەوروپا و پارچەكانی تریش بە جۆرێكی ترە بەڵام مرۆڤ 

ناتوانێ بە گشتی باسی بكات.
هونەر  گرنگی  باس  هەمیشە  كوردەواریدا  كۆمەڵگای  لە 
دەكرێ، بەڵام باس لە زەحمەتییەكانی كاری هونەری ناكرێ 
كە چۆن ئەو كارانە ئەنجام دەدرێن، ئایا لایەنە سیاسییەكانی 
پشتگیریی دەكەن یان نا؟ لەم رووەوە ئەگەر لە ماندووبوونی 
سەیر  بەها  بێ  زۆر  كە  دەبینین  بڕوانین  كورد  هونەرمەندی 
دەكرێت، بەڵام سەرەڕای ئەمەش هونەرمەندانی كورد بەردەوامن 
لە كارەكانیان و ئەفراندن دەكەن لە بواری خۆیاندا، هیوادارم 
ئەو هونەرمەندانە پەیامی هونەری راستەقینە بە نەوەی نوێی 

هونەرمەندانی كورد بگەیەنن.
لە  ژیانیان  بژێوی  دەتوانن  كورد  هونەرمەندانی  ئایا   *

رێگای هونەرەوە پەیدا بكەن؟
-  لەو باوەڕەدام بۆ هونەرمەندانی وەكو شڤان پەروەر، جوان 
حاجۆ، نیزامەدین ئاریج كە هەموو تەمەنی خۆیان بۆ هونەر 
تەرخان كردووە، ئەمە راست بێت، بەڵام لە ئێستادا پێموانییە 
كە هونەرمەندە گەنجەكان ئەو دەرفەتەیان بۆ رەخسا بێت، بۆ 
نموونە لە توركیا هونەرمەندانی كورد لە كاتی بوونی گرفت و 
بێدەسەڵاتیدا تەنیان، چونكە سازكردنی كۆنسێرت و فرۆشتنی 
پلیت زۆر زەحمەتە، ئەمەش وایكردووە كە زۆر لە هونەرمەند و 

موزیكژەنی بەتوانا هونەر بكەنە كاری دووەمی خۆیان.
* لە توركیا بەتایبەتی لە ئیستانبول رەوشی هونەرمەندانی 

كورد چۆنە؟
-  هیچ ئاستەنگێكمان نییە لە رووی چاپكردن و فرۆشتن، 
سازكردنی كۆنسێرت، بڵاوكردنەوەی ئەلبووم، من بەر لە چوار 
بڵاوكردەوە،  وەسو(  لێ  )ئاخ  ناوی  بە  ئەلبوومێكم  مانگ 
بەڵام ئاستەنگ لە بەشداریكردن لە فیستیڤاڵدا، چونكە ئەو 
فیستیڤالأ و ئاهەنگانەی لەلایەن شارەوانییەكانەوە ساز دەكرێن 
جۆرێك مەترسیی تێدایە، ئەوان پێیانوایە كە موزیكی كوردی 
بۆیە  نەبێت،  كردن  قبوڵ  مایەی  تورك  گوێگرانی  لەلایەن 
كوردی  موزیكی  لە  و گوێ  هەڵگرن  ریسكە  ئەو  نایانەوێ 

نادەن.
تاچەند  كورد  گەنجەكانی  هونەرمەندە  بۆ  فۆلكلۆر   *
گرنگە؟ خۆیشت ستایلێكی تایبەتت هەیە لە پێشكەشكردنی 

فۆلكلۆردا و بۆچی ئەو ستایلەت هەڵبژاردووە؟
دەكەم  پێشكەشی  من  هونەرییەی  كارە  ئەو  بناغەی   -
دەوڵەمەندە  زۆر  كوردی  كە فۆلكلۆری  ئاشكرایە  فۆلكلۆرە، 
لەبەرچاو  دەوڵەمەندییەی  ئەو  كورد  هونەرمەندی  پێویستە  و 
بێت، فۆلكلۆر بۆ ئێمە وەك شیری دایك حەڵالأ و زەڵاڵە، بەڵام 
ئەگەر تەنیا لە فۆرمەكەی خۆیدا مایەوە و لە چوارچێوەی 
فۆلكۆر  بە  پشت  تەنیا  كورد  وموزیسیانە  دەرنەچوو  خۆی 
بكەنەوە،  دووبارە  فۆلكلۆری  موزیكی  و  و گۆرانی  ببەستن 
ئەوا ناتوانن هیچ ئیزافەیەك بخەنە سەر هونەری كوردی و دوور 

نییە دوای ماوەیەك لە بیر بكرێت تەنانەت لە هونەرمەندانیش 
گوێگرانیش  ئارەزووەكانی  و  حەز  چونكە  دووربكەوێتەوە، 
توركیش  بە  كوردی  زمانی  لە  جگە  كە  من  دەگۆڕێت. 
گۆرانی دەڵێم، هەوڵ دەدەم بۆ هونەرەكەم تاموچێژێكی نوێ 
پێویستیی  كە  ئەوەیە  مانای  ئەمەش  بدەم،  جەماوەرەكەم  بە 
هونەر چی بێت، من بەو رێبازە پەیامی هونەری خۆم بگەیەنم.
بێت،  وەستا  خۆی  شوێنی  لە  كە  نییە  شتێك  فۆلكلۆر 
فۆلكلۆر  خودی  چونكە  گۆڕانكاریدایە،  لە  هەمیشە  بەڵكو 
نوێی  هونەرمەندان  و  دەنگبێژ  و  تێدایە  زۆری  ئەفراندانی 
یان گۆرانییەك  تێكستێك،  كە  كەسانە  ئەم  دەكەنەوە، چونكە 
منیش  ئەوەی  دەكەن،  زیاد  نوێ  شتێكی  پێیانوایە  دەڵێنەوە 
ئەنجامی دەدەم، لەو شێوەیەیە، بەشێوەیەكی گشتی فۆلكلۆر 
سەرچاوەیەكی تەندروستی هونەرە، بەڵام ئەگەر هونەرمەندان 
و  بێت  وشك  نییە  دوور  بخۆنەوە،  ئاوە  لەو  ئێوارە  تا  رۆژانە 
ئەستەمە بگاتە نەوەی داهاتووی هونەرمەندان، بۆیە پێویستە 
هونەرمەند كەناڵی نوێ بدۆزیتەوە بۆ ئەوەی ئەفراندنی تێدا 

بكات و هونەری كوردیی پێ دەوڵەمەند بكات.
* هونەرمەندە گەنجەكان توانیویانە هونەری كوردی پێش 

بخەن؟
- بە رای من هونەرمەندە گەنجەكان خەباتێكی زۆر دەكەن 
چونكە  كوردی،  فەرهەنگی  هونەرو  پێشخستنی  لەپێناو 
لە  دەبێت،  رووناكتر  دواڕۆژیان  خەباتەیان  بەم  دەزانن  باش 
گۆڕانكاری  كوردی  فەرهەنگی  و  هونەر  رابردوودا  ساڵانی 
هەوڵانە  ئەم  پێویستە  بینی،  بەخۆیەوە  زۆری  جیاوازیی  و 
وەك دەوڵەمەندییەك سەیر بكرێت، چونكە هونەرمەندان لەسەر 
و  هاندەر  دەبێتە  كات  هەمان  لە  بەردەوامن  خۆیان  رێبازی 

پاڵپشتییەك بۆ هونەر و فەرهەنگی كوردیدا
* بوونی ئافرەت لە بواری هونەری كوردیدا چۆن دەبینی؟
بواری  لە  كردووە  زۆریان  خەباتی  كورد  ئافرتانی   -
ئاواتەكانی  ئاستی  لە  بەڵام  كوردیدا،  هونەری  و  فەرهەنگ 
بواری  لە  بیانژمێرین  ئێستا  ئەگەر  چونكە  نییە،  ئێمەدا 
ئەدەب، شانۆ، موزیك، شێوەكاری دوای ژماردنی چەند ناوێك 
لە كەموكوڕییە كۆمەڵایەتییەكان،  یەكێك  ئەمەش  دەوەستین، 
كاریگەریی  ژیاندا  بوارەكانی  هەموو  لە  كورد  ئافرەتی  دیارە 
خۆی هەبووە، پێویستە لە بواری هونەریش خۆیان پێش بخەن و 

دەنگی خۆیان بەرز بكەنەوە.
كوردی  هونەری  كوردستان  پارچەیەكی  لە چ  پێتوایە   *

زیاتر پێشكەوتووە؟
بواری  خەباتی  وڵاتەكەمان  پارچەكانی  هەموو  لە   -
دەكرێ،  بەرزدا  ئاستی  لە  كوردی  هونەری  و  فەرهەنگ 
بواری  لە  پارچە  پێشكەوتووترین  پۆلێنكردنی  پێموایە  بۆیە 
ئەفراندن  پارچەیەك  هەر  لە  چونكە  نییە،  دروست  هونەری 
باش بڵاوبكرێتەوە  بەرهەمێكی  باشە، ئەگەر  هەبێت كارێكی 
دەیبیستین،  پارچەكان  هەموو  لە  ئێمە  بێت،  سەركەوتوو  و 
پێویستە ئێمە باسی ئەو بەرهەمانە بكەین كە كاریگەرییەكیان 
لە پارچەكانی ترەوە هەبووە و ئایا تا چەند ئیلهام و هاندەر بێت 
تاكو لە پارچەكانی دیكەی كوردستانیش بەرهەمی باشتر و 

بەپێزتر پێشكەش بكرێت.

